
Samskipti í Krakkaborg
Virðing · Samstaða · Umburðarlyndi

Í góðum skóla er rík áhersla lögð á góð samskipti sem einkennast meðal annars af virðingu,
samstöðu og umburðarlyndi. Allir starfsmenn Krakkaborgar eru ábyrgir fyrir þeim starfsanda sem
ríkir í leikskólanum. Tekið er á vandamálum sem upp koma og lausna er leitað í stað þess að grafa
vandamál í þögn og þannig grafa undan góðum starfsanda.

Samskipta- og trúnaðarsamningur
Í upphafi skólaárs 2011 – 2012 var tekinn í notkun samskipta- og trúnaðarsamningur Krakkaborgar. Þar
kem fram hvað það er sem einkennir góða liðsheild og hvaða hugtök eru ríkjandi í góðu liði. Einnig að
starfsmenn skuldbinda sig til að gæta trúnaðar. Þetta er bindandi samningur sem allir starfsmenn
undirrita þegar þeir hefja störf og verði starfsmaður sannanlega uppvís að því að brjóta samninginn
getur það valdið skriflegri áminningu eða brottrekstri úr starfi.

Sameiginleg markmið
Starfsmenn Krakkaborgar settu sér eftirfarandi markmið árið 2011:

Að í Krakkaborg ríki virðing, samstaða og umburðarlyndi.

Að allir upplifi sig sem hluti af hópnum.

Að gleði, jákvæðni og lausnamiðuð hugsun sé ríkjandi í starfsmannahópnum.

Samskiptastefnan
Samskipti nemenda og fullorðinna · 2019

Árið 2019 var gerð Samskiptastefna barna og fullorðinna í Krakkaborgar:

• Við tölum af virðingu við og um hvert annað

• Við gefum skýr fyrirmæli og fylgjum þeim eftir

• Við notum hvatningu og hrós til að efla æskilega hegðun

• Við setjum mörk til að draga úr óæskilegri hegðun

• Við fáum tækifæri til að leysa okkar vanda sjálf og efla samskiptafærni okkar

• Við leysum úr vanda en grípum ekki inn í of snemma

• Við grípum inn í allt ofbeldi strax

• Við höfum fáar og skýrar reglur og forðumst ekkireglur

• Við segjum hvað má og hvað við viljum sjá

• Við tölum af festu en hækkum ekki röddina

• Við rísum úr sætum og færum okkur nær í stað þess að kalla innandyra

• Við notum griðastaði til að hugsa málið og koma sterk til baka

Munum að við erum ekki að refsa fyrir slæma hegðun heldur að kenna góða hegðun og passa að
öllum líði vel í Krakkaborg


